NOTA MAKLUMAN 

KES KEMALANGAN KENDERAAN BERAT MELIBATKAN TUMPAHAN BAHAN KIMIA
DI KM 33 ,  
LEBUH RAYA UTARA SELATAN DARI ARAH HUTAN KAMPUNG KE JITRA, KEDAH
TUJUAN

Tujuan Nota Makluman ini adalah untuk memaklumkan hasil siasatan Jabatan Alam Sekitar Negeri Kedah mengenai aduan kemalangan lori treler 36 tan mengangkut 16 buah tangki IBC berisi cecair ‘calcium carbonate’ yang berlaku di KM 33 Lebuh raya Utara Selatan dari arah Hutan Kampung ke Jitra, Kedah.
LATAR BELAKANG

2.
Aduan diterima daripada Pusat Kawalan Trafik PLUS yang disalurkan melalui Sistem e-Aduan JAS pada 16 Jun 2020 (Selasa) jam 3.13 pagi kepada Unit Aduan JAS Kedah mengenai kejadian kemalangan lori treler 36 tan yang membawa muatan 16 buah tangki IBC berisi cecair ‘calcium carbonate’ yang berlaku di KM 33 Lebuh raya Utara Selatan dari arah Hutan Kampung ke Jitra, Kedah.
3.
Siasatan telah dijalankan oleh pegawai-pegawai Unit Aduan JAS Kedah pada hari yang sama iaitu pada 16 Jun 2020 (Selasa) jam 8.30 pagi.

PERKARA – PERKARA YANG HENDAK DIMAKLUMKAN

4.
Hasil siasatan mendapati sebuah lori treler 36 tan yang dimiliki oleh Syarikat EH Utara Holding Sdn. Bhd. telah terbabas di KM 33 Lebuh raya Utara Selatan dari arah Hutan Kampung ke Jitra, Kedah.
5.
Tinjauan pasukan penyiasat JAS ke kawasan kejadian mendapati kerja-kerja pembersihan sedang dijalankan oleh pihak syarikat dengan dibantu oleh pihak Propel. Lori treler 36 Tan bernombor pendaftaran KBM 3355 milik syarikat EH Utara Holding yang membawa muatan 16 buah tangki IBC berisi larutan cecair ‘calcium carbonate’ telah diangkat Dan diletakkan dibahu jalan manakala 14 buah tangki IBC masih lagi dalam proses diangkat. Sebahagian 16 tangki IBC berisi larutan Calcium carbonate telah tumpah ke saliran air berdekatan yang bersambung dengan saliran sawah padi berhampiran namun masih terkawal dan telah dibendung. Anggaran tumpahan adalah sekitar 1000 liter. 
6.
Pihak Bomba yang telah tiba awal di lokasi kejadian memaklumkan larutan ‘calcium carbonate’ berkenaan bukan bahan berbahaya. Pihak Syarikat EH Utara Holding sedang dalam proses menjalankan kerja-kerja pembersihan dengan perancangan untuk menyedut sisa larutan ‘calcium carbonate’ yang tumpah dan diisi semula ke dalam tong drum yang kosong. 

TINDAKAN OLEH  JABATAN ALAM SEKITAR NEGERI KEDAH

7.
Pihak JAS Kedah akan mengeluarkan surat arahan kepada Syarikat EH Utara Holding Sdn. Bhd. supaya memaklumkan kuantiti cecair ‘calcium carbonate’ yang tumpah di tempat kejadian kepada JAS.

8.
Pihak syarikat juga akan diarahkan supaya menjalankan kerja-kerja pembersihan di tapak kejadian dengan segera.
9.
Pihak JAS Kedah juga telah mengambil sampel larutan ‘calcium carbonate’ berkenaan untuk tindakan lanjut. 

PENUTUP
Adalah dipohon mengambil maklum hasil siasatan mengenai kejadian kemalangan lori treler 36 tan mengangkut 16 buah tangki IBC berisi cecair ‘calcium carbonate’ yang berlaku di KM 33 Lebuh raya Utara Selatan dari arah Hutan Kampung ke Jitra, Kedah.
Jabatan Alam Sekitar Negeri Kedah

